
L-Awtorita tal-Artijiet u I-Avukat Generali

1. Dan huwa appell tal-attur minn sentenza moghtija mill-Prim’Awla tal-
Qorti Civili fil-kompetenza taghha kostituzzjonali fit-30 ta’ April 2019
li sabet ksur tal-art. 39 tal-Kostituzzjoni ta’ Malta [“il-Kostituzzjoni”],
tal-art. 6 tal-Konvenzjoni Ewropea ghall-Protezzjoni tad-Drittijiet tal-
Bniedem u Libertajiet Fundamentali [“il-Konvenzjoni Ewropea’], u
tal-art. 1 tal-Ewwel Protokoll tal-Konvenzjoni [‘I-Ewwel Protokoll”]
minhabba |-mod kif tmexxa |-process ta’ esproprjazzjoni tal-art tal-

attur u d-dewmien sakemm l-attur inghata kumpens xieraq. L-attur

appella biss minn dik il-parti tas-sentenza fejn I-ewwel gorti ffissat I-

ammont ta’ danni pekunjariji.

2. |ll-fatti li wasslu ghal din il-kawza gew imfissra hekk fis-sentenza

appellata:

»llli I-azzjoni odjerna tirrigwarda kaz ta’ esproprjazzjoni ta’ °/16 sehem
indiviz tal-utile dominju perpetwu ta’ bi¢¢a art grib il-bahar fMarsaxlokk
tal-kejl totali ta’ 5,120 metri kwadri, ... ... ...

»Dan is-sehem indiviz kien jippartjeni lil mart ir-rikorrent illum defunta
Josette Pisani. Jirrizulta li r-rikorrent Maurice Pisani hu |-eredi
universali ta’ Josette Pisani ... ... ...

»llli permezz ta’ Dikjarazzjoni Presidenzjali ippubblikata fil-Gazzetta
tal-Gvern datata 22 ta’ April 1988, il-Kummissarju tal-Artijiet iddikjara li
[-art in kwistjoni giet esproprjata. Ftit wara li giet ippubblikata d-
dikjarazzjoni fil-Gazzetta tal-Gvern, il-gvern ghadda sabiex jibni I-
power station ta’ Delimara fuq I-art tar-rikorrenti, u s-sit kien parti minn
sit akbar li gie okkupat mill-Korporazzjoni Enemalta. In segwitu, hdax-il
sena wara, il-gvern kien offra kumpens ta’ Lm878 permezz ta’ avviz ta’
ftehim datat 2 ta’ Awwissu 1999, liema kumpens kien gie rifjutat minn
Josette Pisani. Difatti, hija kienet ikkontestat il-kumpens, u permezz ta’
ittra uffi¢jali datata 20 ta’ Awwissu 1999 hi kienet talbet I-ammont ta’
Lm11,200 ekwivalenti ghal (€26,088.98).

»Peress |i ma giex accettat il-kumpens kienu bdew il-proceduri
quddiem il-Bord tal-Arbitragg dwar I-Artijiet (rik. numru 28/00), liema
proceduri gew ipprezentati fil-31 ta’ Mejju 2000. Jirrizulta wkoll, mill-
assjem tal-provi, kif ikkonfermat in-Nutar Dr Marisa Grech, li f-2010
kienet regghet hardet Dikjarazzjoni tal-President rigward |-art mertu
tal-vertenza in ezami, sabiex sar it-trasferiment u I-gvern akkwista t-
titolu fug din l-art bis-sahha tal-Att | tas-sena 2006. Il-Bord tal-
Arbitragg dwar |-Artijiet iddecieda |-kaz b’sentenza moghtija fis-27 ta’
Jannar 2016, fejn gie deciz li Maurice Pisani ghandu jithallas I-amont
ta’ sitt elef sitt mija u erbgha u ghoxrin euro u hmistax-il ¢entezmu
(€6,624.15) ghas-sehem ta’ ®/16 li kien appartenenti lid-defunta Josette
Pisani.«

3. Peress li deherlu li I-kumpens moghti lilu mill-Bord tal-Arbitragg dwar
I-Artijiet ma kienx wiehed xieraq fi¢-Cirkostanzi, I-attur fetah din il-

kawza u talab illi I-gorti:

»1. tiddikjara illi d-drittijiet fondamentali protetti fl-artikolu 1 tal-Ewwel
Protokol tal-Konvenzjoni Ewropea ghall-Protezzjoni tad-Drittijiet Fon-
damentali tal-Bniedem, kif ukoll dawk protetti fl-artikolu 39(2) tal-
Kostituzzjoni ta’ Malta u tal-artikolu 6(1) tal-Konvenzjoni Ewropea
ghall-Protezzjoni tad-Drittijiet Fondamentali tal-Bniedem maghmula

parti mill-ligi ta’ Malta bis-sahha tal-Att dwar il-Konvenzjoni Ewropea
(Kap. 319 tal-Ligijiet ta’ Malta) gew miksura fil-konfront tar-rikorrent;

»2. taghti ghalhekk dawk I-ordnijiet, tohrog dawk I-atti, u taghti dawk
id-direttivi li tgis xierqa sabiex twettaq jew tizgura t-twettiq tad-drittijiet
fundamentali tar-rikorrenti hekk kif garantiti taht il-Konvenzjoni
Ewropea ghall-Protezzjoni tad-Drittijiet tal-Bniedem u tal-Libertajiet
Fundamentali, fost affarijiet ohra, billi (i) tillikwida u tikkundanna lill-
intimat Kummissarju tal-Artijiet ihallas kumpens Just ghad-depriv-
azzjoni tal-proprjeta tar-rikorrent, u (ii) tillikwida u tikkundanna lill-
intimati jhallsu d-danni ghall-ksur tad-drittijiet fondamentali tar-rikorrent
inkluz id-danni mhux pekunjarji ghall-ksur tad-drittijiet fondamentali
tar-rikorrent, salv kull rimedju iehor li dina I-onorabbli gorti jidhrilha
xierag u opportun.«

4. L-ewwel qorti ddecidiet hekk:

Pt e filwaqt li tichad |-e¢¢ezzjonijiet kollha tal-intimati ... tiddisponi
mit-talbiet attrici billi:

»1. tilga’ l-ewwel talba u tiddikjara li I-agir tal-intimati fil-process ta’
esproprijazzjoni u d-dewmien irragjonevoli lilu imputabbli huwa lesiv
tal-ewwel artikolu tal-Ewwel Protokoll tal-istess Konvenzjoni Ewropea
(u tal-artikolu 39(2) tal-Kostituzzjoni ta’ Malta) kif ukoll tal-artikolu 6(1)
tal-Konvenzjoni Ewropea tad-Drittijiet tal-Bniedem u da parti tal-istess
intimat;

»Inoltre issib li [-proviso tal-artikolu 9(2)(a) tal-Att | tal-2006 hija lesiva
tal-ewwel artikolu tal-Ewwel Protokoll tal-Konvenzjoni Ewropea in
kwantu li dan il-proviso ma jihux in konsiderazzjoni l-effetti tal-
inflazzjoni fuq il-valur tal-proprjeta fir-rigward ta’ dawk is-sidien li gew
notifikati bl-avviz ghal ftehim gabel id-dhul fis-sehh tal-istess Att | tal-
2006;

»2. tilga’ t-tieni talba u tillikwida |-kumpens pekunjarju dovut lir-
rikorrent ghat-tehid tal-art in mertu, fl-ammont hdax-il elf, sitt mija u
tnejn u tmenin euro (€11,682) flimkien mal-imghax bil-5% minn 1988
sad-data tal-pagament effettiv. Billi r-rata ta’ inflazzjoni applikata hija
dik sas-sena 2018, il-valur ta’ €11,682 ikompli jigi rivedut kull sena
skont ir-rata ta’ inflazzjoni applikabbli ghal kull sena sussegwenti,
flimkien mal-imghax ordnat fuq l-istess ta’ 5% fis-sena. L-ammont finali
dovut lir-rikorrent jizdied ukoll bl-ammont ta’ kwalsiasi taxxa dovuta
minnu fuq it-trasferiment;

»tillikwida s-somma ta’ hamsa u tletin elf euro (€35,000) in linea ta’
kumpens ghad-danni non-pekunjarju kif spjegati fis-sentenza, flimkien
mal-imghaxijiet dekorribbli minn xahar millum bir-rata ta’ tmienja fil-
mija (8%) sad-data tal-pagament effettiv.

»Konsegwentement tikkundanna lill-intimat Awtorita tal-Artijiet li thallas
lir-rikorrent I-ammonti kollha fuq likwidati in linea ta’ danni pekunijarji u
non-pekunjarji lir-rikorrent flimkien mal-imghaxijiet imsemmija kif
ordnati fdin is-sentenza.

»Tordna lir-Registratur Qrati Civili u Tribunali sabiex jibghat kopja ta’

din is-sentenza lill-iSpeaker tal-Kamra tad-Deputati li ghandu meta I-
Kamra tiltaga’ ghall-ewwel darba wara li jkun ir¢eva din is-sentenza

jgharraf lill-Kamra b’dak li jkun ir¢ieva u jgieghed kopja tas-sentenza
fug il-mejda tal-Kamra fit-termini tal-artikolu 242 tal-Kodi¢i tal-
Organizzazzjoni u tal-Pro¢edura Civili ta’ Malta.

»L-ispejjez inkluzi dawk gudizzjarji jigu sopportati mill-intimata Awtorita
tal-Artijiet.«

5. Safejn huma rilevanti ghall-appell tal-attur, il-konsiderazzjonijiet li
wasslu lill-ewwel qorti ghad-decizjoni taghha gew imfissra hekk fis-

sentenza appellata:

»llli r-rikorrent jilmenta li qed isofri lezjoni fid-drittijiet fondamentali
tieghu skont |-ewwel artikolu tal-Ewwel Protokoll tal-Konvenzjoni
Ewropea ghall-Protezzjoni tad-Drittijiet tal-Bniedem ... kif ukoll skont I-
artikolu 6 tal-istess Konvenzjoni u l-artikolu 39(2) tal-Kostituzzjoni ta’
Malta ... ... ... Dan peress |li minkejja t-trapass ta’ 27 sena mill-
pubblikazzjoni ta’ Dikjarazzjoni tal-President u t-tehid fiziku tal-art
bhala formanti parti mill-proggett tal-bini tal-power station ghadu ma
thallas I-ebda kumpens lir-rikorrent. Ghaldagstant ged jitlob rimedju
ghal din il-vjolazzjoni fkumpens pekunjarju u non pekunjarju ai termini
tal-artikolu 41 tal-Konvenzjoni.

»Huwa ged jilmenta li minkejja li porzjoni art appartenenti lill-awtur fit-
titlu tieghu, Josette Pisani, tal-kejl ta’ 5,120 metri kwadri ... ittiehdet
mill-poter taghha wara Dikjarazzjoni tal-President ippubblikata fil-
Gazzetta tal-Gvern fit-22 ta’ April 1988, u nbniet, sallum ghadu ma
thallas |-ebda kumpens u lanqas ghandu rimedju effettiv fil-ligi.
lImenta, inoltre, li I-pro¢eduri quddiem il-Bord ta’ Arbitragg dwar Artijiet
ilhom pendenti ghal xi hmistax-il sena u li dawn il-pro¢eduri ma joffrux
garanzija effettiva ghas-salvagwardja tad-drittijiet kollha tieghu.

»Konsegwentement, ged jitlob lill-Qorti tillikwida u tikkundanna lill-
intimat ihallas kumpens gust ghad-deprivazzjoni tal-proprjeta tal-attur,

kif ukoll il-likwdazzjoni u I|-kundanna tal-intimati ghad-danni non-
pekunjarji sofferti minhabba ghall-ksur tad-drittijiet fondamentali
tieghu.

»Ir-rikorrent esebixxa stima ex parte tal-Perit Robert Musumeci fejn
ikkonkluda li l-valur tal-proprjeta bhala libera u franka fuq is-suq
miftuh, li ghandha spazju industrijali li jgib mizerjament valur ta’ €1,050
kull m.k., jammonta ghall €5,376,000.

»ll-kumpens ghall-okkupazzjoni ghandu jinhadem skont il-valur lok-
atizju, li, fkaz ta’ prime site bhal dak odjern, ghandu jikkonvergi lejn
medja ta’ 6%. Skont tabella annessa mar-rapport, il-valur annwali
lokatizju tas-sit ghas-sena 2015 huwa ta’ €322,560. Il-valur lokatizju
bejn April 1988 u llum, tenut kont tal-uzu sa mis-sena 1988 kien u
baga’ wiehed industrijali, jammonta ghal €3,183,940. Ghalhekk ikkon-
kluda li I-valur lokatizju ta’ %/16 jammonta ghal €994,981.

»ll-Perit Musumeci wkoll irraporta dwar il-valur attwali tal-proprjeta
meqjusa bhala art agrikola, li jammonta ghal €156,000, u %/16
jammonta ghal €48,750.

»llli huwa pacifiku li l-art fMarsaxlokk tal-kejl ta’ circa 5,120 metri
kwadri ittiehed ghall-bini tal-power station f'Delimara. ll-generazzjoni u
[-provvista ta’ elettriku huwa manifestamaent meqjus bhala skop
pubbliku, billi jirrigwarda utilitd essenzjali ghat-tmexxija ekonomika tal-
pajjiz. Dan mhuwiex qed jigi kkontestat.

»Inoltre langas mhu qged jigi kkontestat it-titlu tar-rikorrent ghal sehem
ta’ ®/16 mill-art imsemmi, kif ukoll I-fattispecje tal-kaz. Dwar dan, il-qorti
hija soddisfatta li r-rikorrent gab provi suffi¢jenti li jsostnu t-titlu tieghu
ghas-sehem ta’ %/16 mill-art esproprjata.

»Hawnhekk il-qorti tippreciza s-segwenti:

»L-art ittiehdet b’xiri assolut b’Dikjarazzjoni tal-President ippubblikata
fil-Gazzetta tal-Gvern fit-22 ta’ April 1988.

»L-awviz ghal ftehim (notice to treat) intbaghat mill-Kummissarju tal-
Artijiet ben 11-il sena wara, u cioé fit-2 ta’ Awissu 1999 fejn gie offrut
prezz, dak iz-zmien, ta’ Lm878 ekwivalenti ghal €2,045.19.

»|s-sid, Josette Pisani, ikkontestat l-ammont offrut u talbet Lm11,200
kumpens ghal sehemha, ossia €26,088.98.

»ll-Kummissarju tal-Artiiet beda proceduri quddiem il-Bord tal-
Arbitragg fil-31 ta’ Mejju 2000. Josette Pisani ikkontestat il-punctum
temporis tal-valutazzjoni billi sostniet li kellu jirreferi ghaz-zmien tal-
awviz ghal ftehim (1999) u mhux tad-Dikjarazzjoni tal-President (1988).

»Kien hemm mizerjament 62 differimenti quddiem il-bord sakemm
inghatat is-sentenza fis-27 ta’ Jannar 2016. Josette Pisani kienet
ghalqet il-provi taghha tempestivament fit-tieni seduta, fil-11 ta’ Jannar
2001, filwaqt li kien hemm ghexieren ta’ differimenti moghtija ghas-
sentenza, anke meta I-istess periti tekni¢i kienu langas biss
ipprezentaw ir-rapport taghhom.

»ll-bord iffissa kumpens fl-ammont ta’ €6,624.15 ghas-sehem tar-
rikorrent meqjus li I-art kienet art agrikola b’referenza ghad-data tat-
tehid, ossia gimghatejn wara d-Dikjarazzjoni tal-President — 26 ta’
April 1988 (art. 12(2) tal-Kap. 88). Bl-imghax mill-11 ta’ Mejju 1988.

»Ir-rikorrent appella quddiem il-Qorti ta’ I-Appell li ikkonfermat is-
sentenza tal-bord b’sentenza finali tas-27 ta’ Jannar 2017, moghti fil-
mori ta’ dawn il-pro¢eduri.

»Fil-mori tal-pro¢eduri inkorsi quddiem il-bord, giet ippubblikata Dikjar-
azzajoni ohra tal-President, b’Avviz Numru 198 fil-Gazzetta tal-Gvern
tal-1 ta’ Marzu 2010, ghall-akkwist tal-art b’xiri assolut b’kumpens ta’
€6,568.83 skont avviz ta’ ftehim datat it-2 ta’ Awissu 1999.

»Mhuwiex ikkontestat |li ma saritx notifika lis-sidien wara t-tieni
pubblikazzjoni.

»B’kuntratt fl-atti tan-Nutar Dr Pierre Attard tal-31 ta’ Dicembru 2012,
il-Gvern ta’ Malta ikkon¢eda s-sit tad-Delimara Power Station, i
jikkomprendi l-art in mertu, b’titolu ta’ enfitewsi temporanja ghal Zmien
ta’ 45 sena lil Enemalta Corporation plc verso I-hlas ta¢-¢ens hemm
stabbilit. Bl-istess kuntratt, I-Enemalta ttrasferiet I-utile dominium il
Vault Finance Limited, li hija special purpose vehicle imwaqqgfa
appozitament, ghall-korrispettiv stabbilit fl-att. Inoltre, wkoll bl-istess
att, Vault Finance kriet lura I-proprjeta lill-Enemalta plc bil-kondizz-

jonijiet stabbiliti, fosthom restrizzjoni fuq l-uzu tal-art li kellu jkun limitat
ghall-iskopijiet imfissra fl-Att dwar I-Enemalta inkluz il-generazzjoni u I-
provvista tal-elettriku.

»Fil-11 ta’ Frar 2015 gew allokati 33% mill-ishma fEnemalta plc lil
SEP (Malta) Holding Ltd, kumpannija registrata Malta fejn I-unika
azzjonista hija Shanghai Electric Power and Energy Development Ltd,
registrata fHong Kong.

»lr-rikorrent esebixxa rapport ta’ perit ex parte, li jiddeskrivi l-art mhux
izjed bhala art agrikola, imma bhala “art industrijali” proprju b’referenza
ghall-uzu li sar mill-agenzija governattiva. Skont ir-rikorrent, |-artikolu 9
tal-Att | tal-2006, li jistabilixxi r-regoli tal-valutazzjoni ghas-sitwazz-
jonijiet bhal din odjerna ex ante, b’riferenza ghall-pubblikazzjoni tan-
notifika tal-ewwel avviz, fejn id-Dikjarazzjoni tal-President saret gabel
iI-5 ta’ Marzu 2003, hija lesiva tad-drittijiet fondamentali tieghu.

»Tajjeb li I-parti rilevanti ta’ dan I-artikolu, li huwa wiehed transitorju,
jigi hawn riprodott:

»“90.(2)(a) Il-President jista’ dwar kull art li tkun suggetta ghal
Dikjarazzjoni mahruga qabel il-5 ta’ Marzu 2003, johrog
Dikjarazzjoni gdida fejn jigi dikjarat x’'ikun I-ammont ta’ kumpens li
[-awtorita kompetenti tkun lesta li thallas ghal dik I-art li d-Dikjar-
azzjoni tkun tirreferi ghaliha. Dik id-Dikjarazzjoni ghandu jkollha
flimkien maghha stima li ssir minn perit arkitett u meta jkun hemm
disponibbli pjanta tal-art deskritta fid-Dikjarazzjoni.

»‘lzda meta tigi mahruga dik id-Dikjarazzjoni |-gdida I-
kumpens ghandu jigi stabbilit abbazi tal-valur ta’ dik I-art fid-data
meta jkun gie notifikat xi avviz ghall-ftehim dwar dik I-art, u fejn
ebda avviz ghal ftehim ma jkun gie hekk notifikat, skont il-valur tal-
art kif ikun fl-1 ta’ Jannar 2005.

»“(b) Ghall-fini li jigi stabbilit jekk I-art ghandhiex tkun stmata
bhala art ghall-bini, raba’ jew art rurali jew art moxa ghall-finijiet ta’
dan is-subartikolu, id-data relevanti tkun id-data meta tkun harget
id-Dikjarazzjoni originali mill-President, skont kriterji li jkunu
stabbiliti bil-ligi li tkun fis-sehh fiz-Zzmien meta tkun harget id-
Dikjarazzjoni originali.

»“(¢) Kull dikjarazzjoni gdida mahruga bis-sahha ta’ dan I-artikolu
ghandha, bla hsara ghad-disposizzjonijiet ta’ dan is-subartikolu,
tkun megjusa bhala Dikjarazzjoni mahruga taht id-disposizzjonijiet
tal-artikolu 22 tal-ligi princ¢ipali u ghaliha ghandhom japplikaw id-
disposizzjonijiet ta’ l-istess artikolu kif emendat b’dan I-Att.”

»Kriterju ta’ Valutazzjoni

»dJirrizulta li I-kumpens offrut jirrisali ghall-valur u ghall-karattru tal-art
fiz-zmien tan-notifika tal-avviz ghall-ftehim (2 ta’ Awissu 1999) skont ir-
rapport tal-Periti Tekni¢i Alan Saliba u Joseph Briffa, nominati mill-
bord. Il-periti esperti, wara li giesu li l-art ghandha tigi meqjusa bhala
art agrikola, iffissaw il-valur ta’ 516 sehem fis-somma ta’ €6,624.15,
liema valur gie addottat mill-bord fis-sentenza tieghu. Din is-somma
tisboq il-kumpens offrut bl-avviz ghall-ftehim li rrefera ghas-sena 1988.

»Gie rilevat li Josette Pisani kienet talbet kumpens fil-valur ta’
Lm11,200 ghas-sehem taghha. Skont stima tal-Perit Emanuel Agius
annessa mal-ittra ta’ kontestazzjoni taghha fejn ivvaluta I-art fllammont
ta’

»Lm4,200 fis-sena 1988 u

»Lm11,200 fis-sena 1999.

»L-istess perit sab li “art vi¢in ta’ din l-art u li gieghda f'pozizzjoni inqas
vantaggjuza kienet giet stmata valur wisq izjed gholi”.

»|l-perit ikkonferma din I-istima quddiem il-bord.

»lr-rikorrent esebixxa rapport mahluf tal-Perit Musumeci, li ma giex
imressagq in kontro ezami, li kkonkluda hekk dwar il-valur attwali fuq is-
suq tas-sehem ta’ %/16:

»e stima abbazi tal-uzu tal-art bhala wiehed industrijali — valur ta’
€1,680,000 ghas-sehem ta’ °/1s;

»e  valur lokatizju tal-art b’uzu industrijali minn April 1988 - €998,981;
»e valur attwali tal-art bhala art agrikola - €48,750.

»Aparti dawn l-istejjem, skont stima ohra maghmula mill-Perit Joseph
Henry Spiteri inkarigat mill-Kummissarju tal-Artijet, fl-2011 l-art kollha
tal-power station ta’ Delimara b'metragg ta’ 266,519 metri kwadri
kellha valur ta’ mitejn miljun Euro (€200,000,000). Pro rata, hekk kif
ikkonferma ix-xhud John Zarb, il-valur ta’ 5,120 metri kwadri fl-2011
huwa ta’ €3,840,000 u kwindi il-valur ta’ °/16 huwa ta’ €1,200,000.

»lr-rikorrent jikkontendi li I-art saret proprjeta tal-gvern bit-tieni Dikjar-
azzjoni Presidenzjali. Dan gie kkonfermat minn Nutar Maria Grech li
ipprecizat li I-compensation rights biss ma jigux trasferiti lill-Gvern.
Ghalhekk huwa jippretendi li I-kumpens dovut jigi stabbilit fil-mument
tat-“tieni” esproprjazzjoni.

»Ir-rikorrent issottometta hekk:

»“[lli fil-fehma umli tal-esponenti I-provvedimenti tal-ligi fuq kwotati
li jillimitaw il-kumpens ghaz-zmien tan-notice to treat rigwardanti |-
ewwel esproprijazzjoni ma jzommux il-bilan¢ mehtie§ bejn I-
interess privat u l-interess generali kif mehtieg bl-artikolu 1 tal-
Ewwel Protokol, liema prin¢ipju huwa skont gurisprudenza
kostanti t-tielet rekwizit ta’ dan I-artikolu tal-Konvenzjoni Ewropea,;
. llli apparti minn hekk ta’ min jghid li l-artikolu 9(2) tal-Att | tal-
2006 jpoggi lis-sidien f'sitwazzjoni simili fkategorija ta’ kumpens
kompletament differenti skont jekk ikunx sar avviz ghal ftehim jew
le. Jekk ma jkunx sar l-avviz ta’ ftehim, il-valur tal-art ikun dak fl-1
ta’ Jannar 2005 filwaqt illi jekk ikun sar l-avviz il-valur ikun il-valur
fi zmien l-avviz. Fi kliem iehor it’s just a question of luck jekk il-
Kummissarju tal-Artijiet ikunx hariglek avviz ta’ ftehim jew le.”

»lkkonsidrat li I-kaz in dizamina jikkon¢erna |-Ordinanza dwar I-Akkwist
tal-Artijiet ghal Skopijiet Pubbli¢i [Kap. 88 tal-Ligijiet ta’ Malta]. Skont
dawn l-artikoli, il-President ta’ Malta jista’ b’dikjarazzjoni ffirmata minnu
jiddikjara li proprjeta hija mehtiega ghal skop pubbliku. Fiz-zmien tal-
ewwel dikjarazzjoni huwa pacifiku li t-titlu tal-art m’ghaddiex favur il-
gvern. Ghalhekk, fiz-zmien applikabbli, il-pro¢ess tal-esproprjazzjoni li
kien gie avvjat bid-dikjarazzjonijiet tal-Gvernatur Generali [sic] kien
ghadu in corso u ma kienx ghadu gie mitmum sakemm inharget it-tieni

dikjarazzjoni. Difatti fid-dikjarazzjoni tal-1988 insibu li “l-akkwist
ghandu jkun (is to be) b’xiri assolut”.

» it e gjaladarba I-process ta’ esproprju gie avvijat skont il-ligi, fil-
fehma ta’ din il-gorti I-kumpens ghandu jigi stabbilit fiz-zmien tal-ewwel
avviz ghal ftehim u mhux fiz-zmien attwali.

»lt-tezi tar-rikorrent jipprevedi li:
»1. ghandha ssir valutazzjoni tal-art fis-sena 2010;
»2. l-art tigi stmata bhala art industrijali;

»3. il-gvern ipprofitta mill-art billi ikkon¢eda I-utili dominju lil Enemalta
Corporation u kien hemm koncessjoni in segwitu da parti tal-istess
Korporazzjoni lill-Vault Finance Ltd.

»lkkonsidrat li l-art. 3 tal-Kap. 88 kien intiz biex jibda I|-process ta’
esproprijazzjoni, li kellha tasal fit-tmiem taghha bl-att tat-trasferiment
finali fi zmien ragjonevoli, u mhux wara li jghaddu ghexieren ta’ snin.
Dan il-pro¢ess seta’ jigi mwaqgqgaf jew ghaliex l-iskop pubbliku ma
jibgax ireggi, jew ghaliex il-gvern stess kien hekk jiddetermina. Dan il-
process irriserva favur is-sid jeddijiet ta’ kumpens u xi jeddijiet ta’
pussess fejn, ad ezempju, I-beni esproprjati kienu jinkludi dar ta’
abitazzjoni jew bi¢¢a ta’ art tajba ghall-bini. Izda ¢ertament ma setax,
is-sid, iwaqqaf I-esproprju semplicement abbazi tad-drittijiet proprjetariji
ordinarji tieghu. Is-sid seta’ biss jikkontesta |-kumpens offrut. Dak
mibdi bid-dikjarazzjoni tal-president kellu jwassal ghat-trasferiment
b’xiri assolut. Ma kienx hemm sorprizi f'dan ir-rigward.

»Taht din l-ottika, |-klawsola 9 tal-Att | tal-20086, li hija klawsola transit-
orja, ma biddlet xejn mill-pro¢ess ghall-kumpens (compensation rights)
mibdi bl-ewwel dikjarazzjoni. Din il-qorti ma tqisx li r-rabta taz-zmien ta’
valutazzjoni maz-zmien tal-ewwel dikjarazzjoni huwa fih innifsu lesiv
tad-dritt invokat mir-rikorrent. L-ghazla li ssir it-tieni dikjarazzjoni kienet
prettament imhollija fil-prerogattiva tal-gvern u, jekk ma saritx, il-
process kien xorta jwassal ghall-att finali ta’ trasferiment ta’ titlu mis-
sid ghal fuq il-Gvern Malti u l-applikazzjoni tal-artikoli rilevanti tal-Kap.
88. It-tezi tar-rikorrent ma jredix ghaliex jorbot valutazzjoni ma’
decizjoni mehuda mill-gvern biex jirregola t-titlu ghall-proprieta
konformament ma’ process mibdi snin gabel. Anke |-kontestazzjoni
guddiem il-bord ma kenitx tirrigwarda t-trasferiment ta’ titolu imma biss
il-quantum ta’ kumpens li kellu jithallas.

»Ghalhekk pjuttost milli kwistjoni ta’ aggustament ta’ kumpens skont |-
ewwel jew it-tieni dikjarazzjoni, il-jeddijiet tas-sid jirrisolvu ruhhom
fkwistjoni ta’ kumpens ragjonevoli tenut kont id-dewmien subit.

»Dan il-hsieb ma jinbidilx b’referenza ghall-kuntratti li saru bejn il-
Gvern ta’ Malta u I-Korporazzjoni Enemalta u Vault Finance Ltd. Din
tal-ahhar kienet imwaqqgfa ghall-iskop ta’ ristrutturazzjoni tad-dejn tal-
Korporazzjoni Enemalta tenut kont ir-restrizzjonijiet impost mil-ligijiet
tal-Unjoni Ewropea fuq state aid. Enemalta, ghalkemm hija korpor-
azzjoni pubblika, ghandha I-iskop ewlieni li tipprovdi I-energija elettrika,
u bhala tali assumiet wahda mir-responsabbilitajiet I-iktar essenzjali ta’
stat sovran. Gie enfasizzat waqt il-provi, u hekk jirrizulta mill-kuntratti

voluminuzi esebiti, li l-uzu tal-art kollha hija ristretta ghall-iskop
imsemmi. Huwa minnu |i dahhlet kumpanija ohra, SEP, bhala
azzjonista tal-Enemalta, izda I-kontroll tal-Korporazzjoni baqga’ vestit fil-
Gvern ta’ Malta u kwindi, diment li dan ma jinbidilx, din il-qorti ma tarax
kif wiehed jista’ jiddeduci li I-gvern (jew anke I|-korporazzjoni jew Vault
Finance) qed jaghmlu profit ghas-servizz tal-privat, b’effett mit-
trasferiment tal-31 ta’ Dicembru 2012.

»Ir-rikorrenti ghandu jilmenta dwar is-segwenti proviso tal-artikolu
9(2)(a) tal-Att | tal-2006, li ghall-pratticita qed jerga’ jigi riprodott, u
cioé:
»“lzda meta tigi mahruga dik id-Dikjarazzjoni |-gdida I-kumpens
ghandu jigi stabbilit abbazi tal-valur ta’ dik |-art fid-data meta jkun
gie notifikat xi avviz ghall-ftehim dwar dik |-art, u fejn ebda avviz

ghal ftehim ma jkun gie hekk notifikat, skont il-valur ta’ I-art kif ikun
fl-1 ta’ Jannar 2005.”

»Jirrizulta li I-legislatur gibed linja bejn dawk l-istanzi fejn I-avviz ghal
ftehim kien gie notifikat u dawk fejn ma giex notifikat. F’'dawn ta’ I-
ahhar, il-valur huwa marbut mal-1 ta’ Jannar 2005.

»Dwar dan Il-intimati ma offrew |-ebda spjegazzjoni u din il-gorti
ghalhekk ma tista tasal ghal ebda konkluzjoni dwar dan il-punt.

»Mid-dibattitu li sar fil-Kumitat Permanenti ghall-Konsiderazzjoni ta’
Abbozzi ta’ Ligi fuq I-Abbozz Numru 58 tal-2005 gie ddikjarat li I-ghan
tal-emendi kien sabiex jigi ffrizat il-valur tal-art ghal dawk I-
esproprjazzjonijiet li kienu sehhew gabel, fejn kien ghadu ma harigx I-
avviz ta’ ftehim. Ir-raguni moghti kien li I-gvern ma kienx identifika s-
sidien. Ghal dawn I|-esproprjazzjonijiet ma jigux akkreditati interessi
(kontrarjament hgal dawk fejn ikun hareg |-avviz ghal ftehim).

»Minn dan il-qorti tiddeduc¢i li I-intendiment kien li ghal dawk I-
esproprjazzjonijiet antec¢edenti, fejn ikun inhareg l-avviz ghal ftehim, u
kwindi I-kumpens ikun gie ‘iffrizat’, allura tapplika r-rata ta’ mghax
stabbilit fil-Kap. 88 bhala kumpens ghall-pussess u uzu fil-mori sal-
pubblikazzjoni tal-att tat-trasferiment.

»lzda fil-fehma ta’ din il-qorti I-applikazzjoni ta’ imghax bir-rata ta’ 5%
mhuwiex bizzejjed biex jitnehha I-izbilan¢ bejn kaz u iehor proprju
minhabba I-fattur ta’ inflazzjoni.

»F’kull kaz, sabiex I-art tigi stmata bhala art ghall-bini, raba’ jew art
rurali jew art moxa, id-data operattiva tibga' d-datat tad-Dikjarazzjoni
Presidenzjali (vide art. 27 tal-Kap. 88). Jigi senjalat li fit-tieni
Dikjarazzjoni I-gvern offra kumpens ta’ Euro 6,658.83 li kien izjed minn
dak offrut fl-ewwel Dikjarazzjoni tal-President (Lm878 ossia Euro
2,045.19) izda din is-somma kienet alla¢¢jata mas-sena 1999 u mhux
1988.

»Fid-dawl tal-prinCipji fuq enungjati, din il-gorti hija tal-fehma li I-valur
tal-art ghandu jigi stabbilit b’referenza ghaz-zmien tat-tehid tal-
proprjeta (1988), u b’referenza ghall-karatterizzazzjoni tal-art dak iz-
zmien bhala art agrikola, minghajr konsiderazzjoni ghall-kostruzzjoni
tal-power station, li kien proprju I-iskop pubbliku ghat-tehid tal-art. Dan
stante li I-benefikati eretti saru in forza u entro I-parametri tal-iskop tat-
tehid. ... ... ...

»Madanakollu huwa wisq evidenti li r-rikorrent u l-awtur fit-titlu tieghu
issubew lezjoni tad-dritt taghhom ghal kumpens xieraq adegwat stante
t-trapass ta’ ghexieren ta’ snin mill-ewwel Dikjarazzjoni kif ukoll stante
[-applikazzjoni tal-kriterju rigidu offrut bil-proviso tal-artikolu 9(2)(a) tal-
Att | tal-20086. ... ... ...

»Dan kollu jorbot mal-fattur ta’ dewmien, fejn m’ghandux ikun hemm
dubbju li d-dewmien esagerat riskontrat mir-rikorrenti biex jottjenu
kumpens xieraq huwa fattur determinanti ghall-qorti meta tigi biex
tiddec¢iedi jekk inzammx bilan¢ bejn I-interess privat u l-interess
generali.

»llli kif gja ikkonstatat din il-gorti, ir-rikorrent u l-awtur fit-titlu tieghu
ilhom sa mis-sena 1988 jistennew kumpens ghat-tehid tal-proprjeta
taghhom. Kien hemm trapass ta’ 11-il sena mill-ewwel Dikjarazzjoni
tal-President sakemm il-Kummissarju adixxa I-Bord tal-Arbitragg biex
jigi stabbilit il-kumpens dovut. Inoltre, I-istess gvern agdixxa biex
jirregolarizza I-posizzjoni fis-sena 2010 meta giet ippubblikata t-tieni
Dikjarazzjoni izda I-posizzjoni tar-rikorrent baqghet “ffrizata” sakemm
il-kaz gie deciz finalment fis-sena 2017.

»llli dan m’huwa dovut ghall-ebda tort tal-istess sid li jibga’ sokkom-
benti ghall-prerogattiva tal-istat biex jinizja I-pro¢eduri quddiem il-bord.

»F’kull kaz, il-fattur tad-dewmien ma jittehidx in konsiderazzjoni mill-
bord, li langas ghandu I-kompetenza biex ivarja I-kriterji rigidi stabbiliti
bil-ligi. Il-bord japplika I-valur tal-art fid-data tal-ewwel avviz ta’ ftehim
mizjud b’imghax bir-rata ta’ 5% stabbilit mill-Kap. 88. Dan il-valur ma
jistax jigi aggustat mill-bord biex jiehu konsiderazzjoni tal-impatt tal-
inflazzjoni monetarja jew purchasing power kif isostni r-rikorrent, fid-
data tat-tehid effettiv.

»Ghaldagstant fid-dawl ta’ dan kollu premess tges li I-ewwel talba tar-
rikorrenti hija fondata legalment u fattwalment u ser tigi milqugha billi
ssib li d-dritt tar-rikorrenti kif sancit bl-ewwel artikolu tal-Ewwel
Protokoll tal-Konvenzjoni gie lez stante li I-kumpens offrut kien
sproporzjonat u impona piz e¢céessiv fuq ir-rikorrent, u tali kumpens
mhux ragjonevoli fic-¢irkostanzi; kif ukoll stante li I-kriterji stabbiliti fil-
proviso tal-artikolu 9(2)(a) ghall-valutazzjoni u ghall-komputazzjoni tal-
kumpens tar-rikorrent ma joffrux kumpens gust, xieraq u proporzjonat
fic-¢irkostanzi kollha tal-kaz.

»Ghalhekk issib ukoll li I-proviso tal-artikolu 9(2)(a) tal-Att | tal-2006
hija lesiva tal-ewwel artikolu tal-Ewwel Protokoll tal-Konvenzjoni
Ewropea in kwantu ma tihux in konsiderazzjoni l-effetti tal-inflazzjoni
fuq il-valur tal-proprjeta fir-rigward ta’ dawk is-sidien li gew notifikati bl-
avviz ghal ftehim qgabel id-dhul fis-sehh tal-istess Att | tal-2006 u
langas it-trapass ta’ zmien bejn it-tehid effettiv u n-notifika tal-avviz.

»Tiddisponi mill-ewwel, t-tieni u r-raba’ ec¢ezzjonijiet billi tichad |-istess
ghar-ragunijiet spjegati.

»Kumpens — Pekunjarju

»Ir-rikorrent qed jitlob kumpens abbazi tal-valur tal-proprieta fil-
mument tat-trasferiment effettiv tat-titlu (2010) u mhux fiz-zmien tan-
notifika tal-avviz ta’ ftehim. Jissottometti li I-proprjeta saret wahda ta’
karattru industrijali, kif jixhed il-kuntratt ta’ koncessjoni tal-utile
dominium temporaneum bejn il-gvern, Enemalta plc u Vault Finance
Limited verso I-hlas ta¢-¢ens annwu u temporanju ta’ Euro 135,918 fis-
sena kwantu ghal Euro 84,454 ghall-impjant tal-elettriku u I-hlas ta’
premium ta’ Euro 214,655,577

»L-intimati min-naha taghhom jinsistu li I-valur li ghandu jittiehed in
konsiderazzjoni huwa dak applikabbli ghall-art bhala art agrikolu fiz-
zmien tal-avviz ta’ ftehim skont it-termini tal-istess Kap. 88 tal-Ligijiet
ta’ Malta. Inoltre r-rikorrent ghandu jedd ghall-imghaxijiet semplic¢i fuq
[-ammont stmat.

»llli r-rikorrent jistrieh fuq il-fatt li I-gvern bena power station u bini
iehor konness u ancillari. Gjaladarba t-tehid kien wiehed legittimu, din
il-gorti ma tistax tqis il-valur bhala dak applikabbli llum, u langas
ghandha tgis il-bini li gie kostruwit fuq is-sit fit-twettiq tal-iskop
pubbliku.

»Applikat dan il-prin¢ipju, I-valur bazi (base value) ghandu jkun dak fid-
data tat-tehid effettiv (1988). Il-periti tal-bord stabbilew il-valur fl-
ammont ta’ €6,624.15 ghas-sehem tar-rikorrent fiz-zmien tan-notifika
tal-avviz ghal ftehim (1999).

»Ma hemmx stima peritali ghaz-zmien tat-tehid (1988) ghajr ghal dik
fid-Dikjarazzjoni Presidenzjali. Josette Pisani kienet esebiet stima tal-
Perit Agius li kkonfermaha quddiem il-bord fejn ikkonkluda li sehemha
mill-art bhala art agrikolu jiswa Lm4,200 ossia €9,783.36. Madanakollu
tinnota i l-istima tal-esperti giet accettata mill-Qorti tal-Appell u din il-
gorti ma tistax tiskartaha.

»Ghalhekk ser tezerc¢ita d-diskrezzjoni taghha u tiehu |-medja bejn I-
istima tal-gvern fid-Dikjarazzjoni Presidenzjali (€2045.19) u dik tal-Perit
Agius (€9,783.36) = €5,914.27.

»Mizjud skont ir-rata ta’ inflazzjoni ppubblikat mill-Uffic¢ju Nazzjonali
tal-Istatistika (NSO), dan il-valur ghandu jigi aggustat ghal €11,682
ikkalkolat sas-sena 2018, li fuqu ghandu jizdied rata’ ta’ imghax bil-5%
minn 1988 sad-data tal-pagament effettiv.

»Ghaldagstant qged tillikwida I-kumpens pekunjarju dovut ghall-fini tat-
tieni talba fllammont ta’ hdax-il elf, sitt mija u tnejn u tmenin euro
(€11,682) flimkien mal-imghax bil-5% minn 1988 sad-data tal-
pagament effettiv. Billi r-rata ta’ inflazzjoni applikata hija dik sas-sena
2018, il-valur ta’ €11,682 ikompli jigi rivedut kull sena sussegwenti,
flimkien mal-imghax ordnat fuq l-istess ta’ 5% fis-sena. L-ammont finali
dovut lir-rikorrent jizdied ukoll bl-ammont ta’ kwalsiasi taxxa dovuta
minnu fuq it-trasferiment.

6. L-attur appella b’rikors tal-20 ta’ Mejju 2019. L-aggravju wahdieni tal-
attur hu illi l-art tieghu giet esproprijata fl-2010 u mhux fI-1988 u i,
peress li I-ewwel qorti sabet li I-proviso tal-artikolu 9(2) tal-Att | tal-
2006 huwa bi ksur tal-art. 1 tal-Ewwel Protokoll, kien imissha ordnat
li I-kumpens jinhadem fuq il-valur tal-art fiz-zmien meta giet
ppubblikata d-Dikjarazzjoni tal-President fis-sena 2010. L-aggravju

gie mfisser hekk:

»ooo e ... l-ewwel onorabbli qorti kellha takkorda bhala kumpens
pekunjarju ghat-tehid tal-art tieghu somma ferm oghla minn dik
moghtija mill-ewwel gorti ... ... ... , U dan ghar-ragunijiet segwenti:

Mot en . wagqt illi I-pro¢eduri quddiem il-Bord ta’ Arbitragg dwar Atrtijiet
kienu ghadhom ghaddejjin, u allura meta r-rikorrent kien ghadu
legalment il-proprjetarju tal-art mertu tal-kawza (billi l-ordni tat-
trasferiment ma kienx ghadu nghata mill-bord), il-gvern iddecieda li
jibda procedura ta’ esproprijazzjoni gdida u fl-1 ta’ Marzu 2010,
permezz ta’ dikjarazzjoni ta' esproprijazzjoni ppublikata fil-Gazzetta
tal-Gvern bl-avviz numru 198, rega’ esproprija I-art mertu tal-kawza.
Din is-setgha ¢iet ezercitata bis-sahha tal-emendi li kienu gew
maghmula ghall-Ordinanza dwar |-Akkwist tal-Artijiet ghall-Skopijiet
Pubbli¢i (Kap. 88 tal-Ligijiet ta’ Malta) u, bis-sahha tat-tieni espro-
prijazzjoni, l-art saret proprjeta’ tal-gvern fit-termini tal-artikolu 22 tal-
imsemmija ligi. Dan ghaliex skond il-ligi I-gdida tal-esproprijazzjoni, il-
gvern isir proprjetarju tal-art esproprijata mill-ewwel, u mhux bhal
gabel fejn il-gvern seta’ jiehu I-pussess tal-art izda jsir proprjetarju biss
meta jsir il-kuntratt ta’ trasferiment mas-sid tal-art. Dan ikkonfermatu r-
rapprezentanta tad-Dipartiment tal-Artijiet Dr Marisa Grech li fis-seduta
tas-26 ta’ Mejju 2016 ikkonfermat illi I-kuntratt ta’ trasferiment tal-art
innifisha ma hemmx bzonn li jsir “ghax permezz tal-Gazzetta tal-Gvern
tal-2010 il-Gvern sar proprjetarju tal-art”.

»llli minkejja li I-art regghet giet esproprijata mill-gdid fl-2010 il-kriterji
tal-kumpens ghal tali esproprijazzjoni huma restrittivi immens skond I-
artikolu 9(2) tal-Att | tal-2006 ... ... ...

»llli l-ewwel onorabbli qorti sabet korrettement illi ...I-proviso tal-
artikolu 9(2) tal-Att | tal-2006 huwa leziv tal-Ewwel Protokoll tal-
Konvenzjoni Ewropea billi ma jirrispettax il-prin€ipju ta’ proporzjonalita
ghar-ragunijiet imsemmija fis-sentenza. ... ... ...

»llli madanakollu I-ewwel onorabbli gorti nagset illi tapprezza illi I-effett
guridiku ta’ din id-dikjarazzjoni ta’ lezjoni huwa li I-proviso tal-artikolu
9(2) tal-Att | tal-2006 huwa bla effett u ma jibgax applikabbli ghall-kaz
de quo li jgib il-konsegwenza illi I-kumpens irid jigi kkalkulat skond in-
norma generali illi I-kumpens jigi stabbilit fiz-zmien meta tigi
ppubblikata d-dikjarazzjoni rilevanti ossia fis-sena 2010, minghajr ma
wiehed japplika I-proviso tal-artikolu 9(2) Ili jabbina I-kumpens mal-

valur tal-art fid-data meta jkun gie notifikat xi avviz ta’ ftehim ghar-
rigward l-ewwel dikjarazzjoni ta’ espropriju. Fil-fatt hija gurisprudenza
stabbilita ta’ dina |-onorabbli Qorti Kostituzzjonali illi disposizzjonijiet
tal-ligi li jiksru d-drittijiet fondamentali huma bla effett u inapplikabbli
ghar-rigward il-proprjeta tal-persuna li ssofri ksur tad-dritt konvenz-
jonali taghha stabbilit fl-artikolu 1 tal-Ewwel Protokol tal-Konvenzjoni
Ewropea.

»llli ghalhekk, bir-rispett kollu, dak li kellha taghmel |-ewwel gorti wara
li sabet li I-proviso tal-artikolu 9(2) tal-Att | tal-2006 huwa leziv tal-
Ewwel Protokoll tal-Konvenzjoni Ewropea ma kienx li “tirranga” hi I-ligi
kif jirrizulta li ghamlet mis-sentenza appellata meta ffissat hi I-kumpens
pekunjarju, izda sempli¢ement li tqis li |I-proviso tal-artikolu 9(2) tal-Att |
tal-2006 huwa bla effett u mhux applikabbli ghall-kaz de quo bil-
konsegwenza logika tkun li I-kumpens irid jigi ffissat fuq il-valur fid-
data tad-dikjarazzjoni tal-2010 meta I-gvern effettivament iddecieda li
jiehu |-proprjeta tal-art billi johrog dikjarazzjoni ta’ esproprju ohra min-
flok jistenna l-ezitu tal-pro¢eduri quddiem il-bord. Ghalhekk kellha
tapplika n-norma generali tal-iffissar tal-kumpens fid-data tad-dikjar-
azzjoni presidenzjali minghajr kont tal-proviso tal-artikolu 9(2) tal-Att |
tal-2006, u mhux l-ezerCizzu li ghamlet |-ewwel onorabbli gorti fejn
effettivament regghet kitbet hi I-proviso ... ... ...

»llli fil-fehma umli tal-esponenti huwa fil-fatt gust u logiku illi ladarba I-
gvern iddecieda minn jeddu li jesproprija |-art mill-gdid (wara li kien ilu
juzaha b’xejn bhala art industrijali mis-sena 1988) allura ghandu
jnallas kumpens ghall-art skond il-valur taghha meta regghet giet
esproprijata billi sa dak il-mument ir-rikorrent kien ghadu proprjetarju
tal-art u kienet biss ghazla tal-gvern li ma jkomplix bil-pro¢edura tal-
esproprijazzjoni mibdija minnu stess fl-1988 u li ma jistenniex i
jaghmel il-kuntratt ta’ trasferiment wara s-sentenza tal-bord. lzda
minflok f'dal kaz il-gvern minn jeddu, u minghajr ma nforma lil hadd,
b’att §did jure imperii, ghazel li jerga’ johrog esproprijazzjoni gdida
sabiex jakkwista immedjatament titolu fuq I-art, u ghalhekk ma jistax
jippretendi li filwaqt illi hu jgawdi titolu assolut fuq I-art permezz tat-
tieni esproprijazzjoni u jista’ jittrasferiha bi profitt enormi kif fil-fatt
ghamel, Il-individwu jibga’ méappas bil-kumpens abbinat mal-ewwel
esproprijazzjoni li tkun giet kompletament sorpossata bit-tieni wahda.

»|lli billi I-compensation terms stabbiliti fil-proviso tal-artikolu 9(2) tal-
Att | tal-2006 ma jzommux il-bilan¢ mehtieg bejn I-interess privat u I-
interess generali bi ksur tad-drittijiet fundamentali tar-rikorrent, u billi
kien il-gvern li ddecieda li jerga’ jesproprja l-art sabiex ikun jista’
jinnegozja l-art, allura I-gvern kif rapprezentat mill-Awtorita tal-Artijiet
ghandu jbati I-konsegwenzi ta’ dan kollu u jhallas kumpens gust skont
il-valur tal-art in kwistjoni fl-2010.

»Fil-fehma umli tal-esponenti din hija fil-fatt il-konsegwenza guridika
tal-fatt illi I-proviso tal-artikolu 9(2) tal-Att | tal-2006 huwa leziv tal-
Ewwel Protokoll tal-Konvenzjoni Ewropea u ghalhekk bla effett skond
il-gurisprudenza ben stabbilita ta’ dina I-onorabbli gorti.

»llli ghalhekk billi I-intimata Awtorita tal-Artijiet ma tistax tistrieh fuq il-
proviso tal-artikolu 9(2) tal-Att | tal-2006, ghandha tapplika r-regola
generali li I-kumpens huwa skond il-valur taghha meta saret id-
dikjarazzjoni rilevanti, li allura hija dik li saret fMarzu 2010 li permezz

7.

8.

taghha I|-gvern sar proprjetarju tal-art u r-rikorrent tilef it-titolu tieghu
fuq l-art. Ghandu jithallas ukoll l-imghax fuq il-kumpens pekunjarju
dovut lir-rikorrent.

»llli hawnhekk ta’ min josserva illi, skond stima maghmula mill-Perit
Joseph Henry Spiteri inkarigat mill-Kummissarju tal-Artijiet stess, fl-
2011 l-art kollha tal-power station ta’ Delimara b’'metragg ta’ 266,519
metri kwadri kellha valur ta’ mitejn miljun Euro (€200,000,000). Pro
rata dan igib valur ta’ €3,842,127 ghal 5,120 metri kwadri, u
€1,200,664 ghal /16 indiviz ta’ din il-porzjoni ta’ 5,120 metri kwadri. Fil-
fatt ... ix-xhud John Zarb jikkonferma li I-valur ta’ 5,120 kwadri fl-2011
huwa ta’ €3,840,000.

»llli skont ir-rapport tekniku tal-Perit Robert Musumeci, ipprezentat
mir-rikorrent fit-2 ta’ Novembru 2016, I-open market value tal->/16 parti
indiviza tal-art in kwistjoni bhala art industrijali meta nghatat is-
sentenza tal-Bord kien ta’ €1,680,000; u I-valur tal->/16 indiviz tal-art in
kwistjoni bhala art agrikola huwa ta’ €48,750.«

L-art tal-attur intlagtet b’Dikjarazzjoni tal-President ippubblikata fil-
Gazzetta tal-Gvern fit-22 ta’ April 1988 li tghid illi I-art kellha tigi
esproprjata. Ghalkemm huwa minnu li t-trasferiment tal-art ma sehhx
fl-1988 bis-sahha ta’ dik id-dikjarazzjoni, u sehh biss fl-2010 wara li
kienet giet ippubblikata dikjarazzjoni ohra tal-President, b’avviz
numru 198 fil-Gazzetta tal-Gvern tal-1 ta’ Marzu 2010, |-ghazla li ssir
din it-tieni dikjarazzjoni kienet imhollija fil-prerogattiva tal-Gvern u,
likieku ma saritx, l-attur xorta wahda kien ikun obbligat li jittrasferixxi
[-art tieghu lill-gvern bi prezz dagskemm kienet tiswa fiz-zmien meta
nharget I-ewwel Dikjarazzjoni tal-President fit-22 ta’ April 1988 u gie
notifikat |-avviz relativ ghal ftehim. It-tieni dikjarazzjoni ghalhekk
inharget mill-gvern sabiex jikkonsolida t-titolu tieghu fuq il-proprjeta
konformament ma’ pro¢ess mibdi snin gabel u mhux biex jerga’ jibda

I-proéess ta’ esproprijazzjoni tal-istess art mill-gdid.

Argument iehor li jressaq l-attur appellant fir-rikors tal-appell tieghu

huwa illi, ladarba l-ewwel qorti sabet illi I-proviso tal-artikolu 9(2) tal-

Att | tal-2006 huwa bi ksur tal-art. 1 tal-Ewwel Protokoll, il-
konsegwenza kellha tkun illi I-istess proviso jitgies bla effett u allura
l-ammont ta’ kumpens “irid jigi ffissat fuq il-valur fid-data tad-
dikjarazzjoni tal-2010 meta I-gvern effettivament iddecieda li jiehu I-
proprjeta tal-art billi johrog dikjarazzjoni tal-2010”. lkompli illi “kellha
tapplika n-norma Jenerali tal-iffissar tal-kumpens fid-data tad-
dikjarazzjoni presidenzjali minghajr kont tal-proviso tal-artikolu 9(2)
tal-Att | tal-2006, u mhux l-ezercizzju li ghamlet |-ewwel onorabbli

gorti fejn effettivament regghet kitbet hi I-proviso ... ... ...".

Din il-gorti langas ma tagbel ma’ dan l-argument tal-attur. Tassew illi
ligi li tkun inkonsistenti mad-disposizzjonijiet li jharsu d-drittijiet
fondamentali ghandha tkun bla effett, izda tkun bla effett biss “safejn
tkun inkonsistenti”. L-ewwel gorti sabet illi I-proviso huwa hekk in-
konsistenti safejn ma jihux “in konsiderazzjoni I-effetti tal-inflazzjoni
fuq il-valur tal-proprjeta fir-rigward ta’ dawk is-sidien li gew notifikati
bl-avviz ghal ftehim gabel id-dhul fis-sehh tal-istess Att | tal-2006 u
lanqas it-trapass ta’ zmien bejn it-tehid effettiv u n-notifika tal-Avviz”
u mhux minhabba I-prin€ipju I-iehor inkorporat fl-istess proviso, viz.
illi I-valur tal-art ghandu jkun dak taz-zmien tat-tehid tal-proprjeta i.e.
b’referenza ghaz-zmien tan-notifika ta’ avviz ghall-ftehim. Il-proviso
ghalhekk ma ghandux jinghata effett biss safejn ma jqisx il-fatturi
msemmija fuq, u mhux ukoll fejn jorbot iz-zmien ta’ valutazzjoni maz-
zmien tal-ewwel dikjarazzjoni u avviz ghall-ftehim, ghax I-ewwel qorti
ma sabitx illi dik il-parti tal-proviso wkoll hija bi ksur tad-dritt tal-attur.

Fil-fatt dan il-punctum temporis jirrizulta wkoll mill-art. 27 tal-Kap. 88

li ma nstabx li hu bi ksur tad-disposizzjonijiet li jharsu d-drittijiet

fondamentali u li, fiz-zmien relevanti, kien ighid hekk:

»27. (1) Minghajr hsara ta’ disposizzjonijiet specjali ta’ din I-
Ordinanza, il-Bord, meta jigi biex jiffissa I-kumpens, ghandu josserva
dawn ir-regoli:

»(i) il-valur tal-art huwa l-valur illi jkollha I-art fiz-zmien tan-
notifika tad-Dikjarazzjoni mill-President ... ... ...

10. L-istess haga jghidu llum d-disposizzjonijiet relevanti tal-Att dwar

Artijiet tal-Gvern (Att XVII tal-2017) li llum jirregolaw il-materja?.

11. Ghalhekk, ghalkemm huwa minnu dak li jghid l-attur illi I-proviso tal-
artikolu 9(2)(a) tal-Att | tal-2006 ma ghandux jinghata effett safejn
jikser l-art. 1 tal-Ewwel Protokoll, dan ma jgibx il-konsegwenza illi jrid
l-attur illi “I-kumpens irid jigi kkalkulat skond in-norma generali illi I-
kumpens jigi stabbilit fiz-zmien meta tigi ppubblikata d-dikjarazzjoni

rilevanti ossia fis-sena 2010”.

12. Ghal dawn ir-ragunijiet il-qorti tichad I-appell u tikkonfema s-

sentenza appellata.

13. L-ispejjez tal-ewwel grad jibqghu kif iddecidiet I-ewwel qorti; dawk

tal-appell ihallashom I-attur appellant.

L Il-Kap. 88 tal-Ligijiet ta’ Malta gie mhassar bl-Att XVII tal-2017.

14. Ladarba I-ligi impunjata issa hija mhassra bl-Att XVII tal-2017, ma

ghadux mehtieg li jinghata avviz lill-iSpeaker tal-Kamra tad-Deputati.

Mark Chetcuti Giannino Caruana Demajo Anthony Ellul
President Imhallef Imhallef

Deputat Registratur
mb

